
PROVIDENCIA DE INICIO DO PROCEDEMENTO DE MODIFICACION DO REGULAMENTO
MUNICIPAL DO MERCADO DO CONCELLO DE CARBALLO

ANTECEDENTES
Conveniencia da modificacién. Oportunidade

O Concello de Carballo, en sesion ordinaria do dia 25/04/2022 aprobou inicialmente a
modificacién do Regulamento do Mercado do concello de Carballo. Este texto publicouse no
Boletin Oficial da Provincia da Corufia nim. 117, do 21 de xufio de 2022.

Proponse a modificacién do Regulamento do Mercado Municipal en aras de reforzar o interese
comercial do mercado, mellorar a calidade do servizo ofrecido & cidadania e dotar & xestién do
mesmo de maior flexibilidade e capacidade de adaptacién &s dindmicas actuais do comercio
polo miudo.

En primeiro lugar, regulase mais polo milddo o réxime de autorizaciéns provisionais; este
réxime responde & necesidade de optimizar o uso dos espazos dispofiibles dentro do mercado.
En contextos onde existen postos vacantes ou infrautilizados, o outorgamento de autorizaciéns
temporais permite dinamizar a actividade comercial, evitar a degradacién de espazos
desocupados e favorecer a rotacién e entrada de novos operadores econdmicos. Esta medida
contriblle a incrementar a oferta comercial, fomentar a competencia e ofrecer aos
consumidores unha maior variedade de produtos e servizos, reforzando asi o atractivo do
mercado como espazo de referencia para o abastecemento de proximidade.

Asi mesmo, estas autorizaciéns provisionais poden actuar como instrumento de impulso ao
emprendemento local, permitindo a pequenos comerciantes e novos proxectos testar a suUa
viabilidade nunha contorna controlada, con menor risco inicial, o que redunda nun tecido
comercial mais activo e diversificado.

En segundo lugar, a previsién regulamentaria do traslado de postos dentro do propio mercado
configlrase como unha ferramenta esencial para mellorar a organizacién interna e a eficiencia
do espazo comercial. A posibilidade de recolocar postos permite adaptar a distribucién do
mercado a criterios funcionais, comerciais ou de seguridade, favorecendo unha mellor
circulacién de clientes, unha agrupacién léxica de actividades e unha maior visibilidade dos
operadores. Esta medida tamén facilita a xestién de situaciéns sobrevindas, tales como obras
de mantemento, necesidades de reorganizacién sectorial ou adaptacién a novas demandas de
consumo, garantindo en todo momento a continuidade do servizo e minimizando as molestias
tanto aos comerciantes como aos usuarios.

Desde a perspectiva do interese publico, ambas as medidas contribden & revitalizacién do
mercado municipal, fortalecendo a slUa competitividade, promovendo o comercio de
proximidade e favorecendo unha experiencia de compra mais accesible, ordenada e atractiva.

En definitiva, a modificacién normativa proposta responde a criterios de eficiencia,
dinamizacién econdémica e mellora do servizo, alifdndose cos obxectivos de modernizacién dos
mercados municipais como espazos estratéxicos para o desenvolvemento econémico local e a
cohesién social.

Coa modificacién derrogarase o anexo de postos e usos recollido no regulamento, por canto a
distribucién actual de postos e usos non se corresponde coa prevista no citado anexo.

Polo exposto, PROPONO:

12 Iniciar o procedemento para modificar o articulado do regulamento do mercado do Concello
de Carballo segundo o que se expdén a continuacién e derrogar o Anexo de postos e usos
previstos no mesmo:

12) O Capitulo | do Titulo Il queda redactado como segue:
Capitulo I: Da autorizacién e concesién de postos de venda e almacéns do mercado

22) O artigo 6 queda redactado como segue:
Artigo 6

6.1.- Os postos do mercado son propiedade do Concello e tefien a condiciéon de bens de
dominio publico e, polo tanto, inalienables, inembargables e imprescritibles.

6.2.- Os postos de venda, incluidos os almacéns, do mercado municipal de abastos
clasificanse en:

a) Postos fixos:

Os destinados & venda de artigos de modo permanente por ter sido adxudicados por un
tempo determinado, conforme as normas deste regulamento.

Esta utilizacién dos postos do mercado, en canto implica un uso privativo dun ben de
dominio publico, estard suxeita a concesién administrativa que se regulard conforme ao
disposto na normativa patrimonial.

No caso de que tras a licitacién quede vacante algln posto/almacén, o concello podera
acordar a sua adxudicacién directa no canon de licitacién ou no que se mellore e coas
mesmas condiciéns e obrigas previstas na licitacién, sempre que non tivera transcorrido
mas de un ano dende a declaracién de deserta da licitacion do posto/almacén,
conforme ao previsto no artigo 93.1 en relacién co artigo 137.4 d) da Lei 33/2003, de 3
de novembro de patrimonio das Administraciéns Publicas.

b) Postos temporais:

No suposto de que tras a licitacién da concesién resultasen postos/almacéns vacantes
ou que, posteriormente, quedasen vacantes durante o periodo da concesién, o concello
podera outorgar autorizaciéns temporais para o uso dos postos de venda ou almacéns
coa finalidade de garantir o seu aproveitamento.

A tal efecto, o concello publicard tanto no taboleiro do mercado como na sede
electrénica municipal o listado de postos vacantes coas sUas caracteristicas, de xeito
que se poda promover a maxima concorrencia para a slUa cobertura. As autorizaciéns
tramitaranse por orde de rexistro de entrada. Na sUa instancia, as persoas solicitantes
deberdn acreditar o cumprimento dos requisitos que se contemplan neste regulamento
para as persoas concesionarias. As solicitudes acompaharanse, ademais, dunha
memoria explicativa da actividade que se pretende realizar, coa manifestaciéon expresa
do cumprimento de todos o0s requisitos técnicos e administrativos para o
desenvolvemento da actividade. En caso de ser precisa a realizacién de obras
tramitarase, asemade, a oportuna comunicacién previa ante o concello.

Procurarase que os postos se destinen a produtos pouco representados na oferta do
Mercado Municipal e con interese por parte dos consumidores e do concello para
mellorar a variedade de produtos ofertados.

A ocupacién provisional terd unha duracién minima de 6 meses, a salvo da adxudicacién
do posto como fixo, e poderd prolongarse até que se adxudique a concesidn na seguinte
licitacién, sen que en ningln caso poda ter unha duracién superior a dous anos; a
autorizaciéon temporal quedard extinguida una vez adxudicada a concesién; de quedar
vacante o posto na dita licitacién a autorizacién quedard extinguida sen que poda a
persoa interesada continuar utilizando o posto provisional nin solicitar autorizacién para
0 mesmo até pasados cinco anos.

A autorizacién en réxime de ocupacién temporal non outorga as persoas titulares
dereito algun de preferencia na licitacion da concesién debéndose entender a
autorizacion outorgada en precario e sen dereito a indemnizacién algunha no suposto
da sua revogacion; neste caso, terdn que pofier o posto a disposicién do concello nun
prazo maximo dun mes dende o requirimento.

A persoa natural ou xuridica titular da autorizacién administrativa para a utilizacion dun
posto provisional, estd suxeita aos mesmos dereitos e obrigaciéns que a persoa
adxudicataria dun posto fixo, resultandolle de aplicacién as normas contidas neste
regulamento, salvo as referidas ao traspaso do posto, a duracién da concesién e ao
pago do canon, que se realizara segundo o que determine a ordenanza fiscal. A persoa
titular da autorizacién administrativa quedara obrigada ao pago da taxa por utilizacién,
cuxa cota devindicarase de acordo co previsto na ordenanza fiscal.

No non previsto nesta clausula, estes postos rexeranse polas restantes normas contidas
neste regulamento.

6.3.- O numero, emprazamento e dimensién dos postos de venda, locais e demais
servizos do mercado, virdn sinalados no plano respectivo, aprobado pola Alcaldia. O
concello podera fixar os criterios estéticos e o desefio dos postos de venda do mercado
co fin de manter unha determinada uniformidade.

6.4.- Os postos do mercado municipal axustaranse as denominaciéns de uso previstas
no titulo concesional no que se artelle a sta adxudicacién. Para todas as actividades é
obrigatorio que os produtos se expidan de acordo coas condiciéns hixiénico sanitarias e
de conservacidon e as normas de seguridade previstas na normativa que resulte de
aplicacion.

O concello poderd alterar o destino dos postos previa solicitude do concesionario, tendo
en conta o interese comercial do cambio por tratarse o novo uso dunha actividade
pouco representada, as condiciéns nas que se adxudicaron os postos, a necesidade de
harmonizar os usos por zonas, etc. Coa solicitude o interesado/a debe presentar un
proxecto de explotacién da nova actividade a desenvolver e acreditar o cumprimento
de todos os requisitos técnicos e administrativos para o desenvolvemento da
actividade. O acondicionamento dos postos para adaptalos aos novos usos correra por
conta do concesionario que deberd tramitar o pertinente titulo habilitante de natureza
urbanistica. O prazo da concesién seguird sendo o mesmo inicialmente concedido,
independentemente do novo uso autorizado.

6.5- E potestade do concello, en uso da facultades de autoorganizacién do servizo,
alterar o destino dos postos vacantes por causas xustificadas de interese publico.

32) Engadese un novo apartado 6 ao artigo 9:

9.6. - Excepcionalmente, o concello poderd autorizar o traslado de concesionarios/as a
outros postos vacantes do mercado, sen necesidade dun novo procedemento de
licitacién, cando concorran razéns de mellora do servizo, adaptacién as necesidades do
mercado, reorganizacién comercial, redistribucién de espazos orientados a incrementar
o rendemento comercial ou calquera circunstancia similar que redunde en beneficio da
xeneralidade de usuarios/as do mercado ou cando concorra calquera outra razén de
interese publico que o faga aconsellable.

Nestes supostos, manterase o prazo restante da concesién orixinal e adaptaranse as
condiciéns econdémicas ao novo posto conforme & ordenanza fiscal vixente.

42) O artigo 15 queda redactado como segue:

1. As concesions dos postos do mercado de abastos do Concello de Carballo serdn
transmisibles de acordo coas condicidéns establecidas no artigo 7.4 deste regulamento.

2. Asi mesmo, e sen prexuizo do disposto no apartado anterior, o concello poderd
autorizar excepcionalmente, a instancia de parte interesada, o traslado da persoa titular
da concesién a outro posto vacante dentro do mercado, sen necesidade de novo
procedemento de licitacién, cando concorran razéns de mellora do servizo, adaptacién
as necesidades do mercado, reorganizacién comercial, redistribucién de espazos
orientados a incrementar o rendemento comercial ou calquera circunstancia similar que

redunde en beneficio da xeneralidade de usuarios/as do mercado ou cando concorra
calquera outra razén de interese publico que o faga aconsellable.

3. A autorizacién do traslado terd cardcter discrecional e estard condicionada ao
cumprimento dos seguintes requisitos:

a) Que exista posto vacante no momento da solicitude.

b) Que o traslado non prexudique a estrutura comercial do mercado nin a concorrencia
entre operadores.

c) Que a persoa solicitante se atope ao corrente no pagamento das taxas e demais
obrigas econémicas co concello.

d) Que non tefia sido sancionado/a por infraccién moi grave nos ultimos tres anos.

4. O traslado non implicard o inicio dun novo prazo concesional, mantendo o/a
concesionario/a o prazo restante da concesién orixinal.

5. As condiciéns econémicas do novo posto adaptaranse &s previstas na ordenanza
fiscal vixente, procedéndose, de ser o caso, & regularizacién das diferenzas que
correspondan.

6. A autorizacién de traslado non xerard dereito a indemnizacién nin compensacién
econdmica a favor do/a concesionario/a solicitante nin de ningln outro concesionario/a.

7. As solicitudes de traslado tramitaranse segundo o disposto na normativa reguladora
do procedemento administrativo comun. A solicitude xuntarase unha memoria
xustificativa do traslado e do cumprimento de todos os requisitos técnicos e
administrativos. De ser preciso o acondicionamento do novo posto, o seu custe correra
por conta do concesionario que deberd tramitar o pertinente titulo habilitante de
natureza urbanistica.

52) Derrégase o anexo de postos e usos recollido no regulamento.
Entrada en vigor

En cumprimento do disposto no artigo 70.2 da Lei 7/1985, do 2 de abril, reguladora das
bases de réxime local, esta modificacién entrard en vigor unha vez publicado o seu
texto integro no Boletin Oficial da Provincia da Corufia e transcorrido o prazo previsto no
artigo 65.2 da citada lei.

De conformidade co artigo 112.3 da Lei 39/2015, do 1 de outubro, do procedemento
administrativo comun, contra este acordo non cabe a interposicién de recurso en via
administrativa.

De acordo co disposto no artigo 46.1 da Lei 29/1998, do 13 de xullo, reguladora da
xurisdicién contenciosa administrativa, contra esta modificacién regulamentaria poderd
interpofierse o recurso contencioso administrativo ante a sala do contencioso
administrativo do Tribunal Superior de Xustiza de Galicia, no prazo de dous meses
contados dende o dia seguinte ao da sua publicacién no Boletin Oficial da Provincia da
Coruia.

Co acordo publicarase un texto refundido do regulamento a efectos informativos.

29) Solicitar a emisién de informe xuridico en canto a modificacién proposta e procedemento a
seguir.

Carballo, 13 de maio de 2026
O concelleiro delegado da Area de Contratacién, Feiras, Mercados e Participacién Vecifial
Ramén Varela Rodriguez

